
அமரபா⁴ரதீஸ்தோத்ரம்

லலிதவாக்³யுதா காவ்யபூ⁴ஷிதா ஸரஸகோமலா தத்த்வபோ³தி⁴கா ।
ஜயது ஸர்வதா³ வேத³பூ⁴ஷிதா அமரபா⁴ரதீ பா⁴ரதே சிரம் ॥ 1॥
கவிகுலேஶ்வராராதி⁴தா ததா² யதிபதீஶ்வரேநார்சிதா ஸதா³ ।
லஸது பூ⁴தலே ஶாஸ்த்ரஸம்யுதா சிரபுராதநீ தே³வபா⁴ரதீ ॥ 2॥
விவித⁴நாடகைர்கீ³திபி⁴ர்யுதா ஸுக்ரு’தவாஹிநீ வாங்விமோஹிநீ ।
ஜயது ஸர்வதா³ தே³வவந்தி³தா அமரபா⁴ரதீ பூ⁴தலே சிரம் ॥ 3॥
ஸகலமோஹநம் ஸம்ஸ்க்ரு’தஸ்வநம் ஹிதவிதா⁴யகம் நீதிதா³யகம் ।
ஜயது ஸர்வதா³ கர்மஶர்மத³ம் ஶரணதா³யகம் பூ⁴தலே சிரம் ॥ 4॥
மம து பா⁴ஷணம் ஸம்ஸ்க்ரு’தம் பத³ம் மம து பூஜநம் ஸம்ஸ்க்ரு’தம் ஸதா³ ।
மம து லேக²நம் த³ர்ஶநம் ததா² மம ஹி ஜீவநம் ஸம்ஸ்க்ரு’தாய வை ॥ 5॥
ஜநபதே³ வநே பத்தநே க்³ரு’ஹே லஸது ஸம்ஸ்க்ரு’ததீ³பிகா ஸதா³ ।
அமரபா⁴ரதீஜ்ஞாநதீ³பநாத் ப⁴வது ஸம்ஸ்க்ரு’தா: மாநவா: சிரம் ॥ 6॥
(ஸமர்பணம்)
அயி மநோஹரே ஸம்ஸ்க்ரு’தாம்பி³கே தவ பதா³ம்பு³ஜமர்சயாம்யஹம் ।
தவ க்ரு’பாவஶாத்காவ்யகர்மணி ப⁴வது மே ஶிவம் ஶம் ச ஸந்ததம் ॥

– ஶங்கரநாராயண:, கோடகரா

